
1. Опсег 
Управувањето со отпадот е сектор каде особена загриженост предизвикуваат влијанијата врз здравјето на човекот и врз животната средина. Поради тоа во законодавството на ЕУ за отпад особено внимателно се регулира постапувањето со опасниот отпад. 
Многу важно е да се знае кога и во кои околности, отпадот треба да се смета за опасен во текот на целиот процес на управување со отпадот, од неговото создавање до крајното третирање. 
Класификацијата на отпадот е основа за соодветно управување со отпадот, од неговото создавање па сè до негово обновување или крајно отстранување.  Со класификацијата се идентификуваат, преку препознавање на потеклото, природата и составот на отпадот, опасностите и правилните постапки кои треба да се применат за да се обнови или отстрани отпадот. 
Класификацијата мора да се врши под одговорност на производителот или сопственикот на отпадот, кој мора да ги објави карактеристиките на отпадот и да го предупреди секој кој доаѓа во допир со отпадот за опасностите кои тој ги носи. 
Целта на овој документ е со кратки упатства, чекор по чекор, да им помогне на инспекторите да ги разберат и да ги применат критериумите за оценување и класифицирање на видовите отпад кои може да се опасни или неопасни, и кои се познати како отпад со ’референтно опасни’ и ’референтно неопасни’ шифри. Критериумите за ова се дадени во ревидираната Рамковна директива за отпад 2008/98/ЕК, дополнета со Регулативата 2014/1357/ЕУ, со која се менуваат опасните карактеристики на отпадот и се усогласуваат со Регулативата 2008/1272/ЕК.
2. Релевантно законодавство на ЕУ 
Директива 2008/98/ЕК на Европскиот парламент  
Рамковната директива за отпад 2008/98/ЕК (понатаму во текстот РДО) е главниот законски документ за отпад во ЕУ, кој ги содржи основните концепти и дефиниции во врска со управувањето со отпадот, како што се дефинициите за отпадот, рециклирањето и обновата.  
Оваа директива утврдува што е отпад и како треба да се управува со него.  Во неа се наведени определени видови отпад кои се сметаат за опасен отпад.  Поимот отпад е дефиниран во член 3(1), а терминот ‘опасен отпад’ е дефиниран во следниот став во истиот член 3(2). Анекс III од Рамковната директива за отпад содржи листа на опасните карактеристики која неодамна е ажурирана согласно напредокот на науката.  
Одлука на Комисијата 2000/532/ЕК 
Со оваа Одлука се утврдува Европската Листа на видови отпад и таа претставува главен документ за класификација на отпадот.  Одлуката содржи шифри кои се доделуваат на видовите отпад согласно процесот со кој тој се добива. Листата на видовите отпад е поделена во групи, подгрупи и шифри.  Таа исто така содржи и дополнителни одредби за оценување на опасните карактеристики и класификација на отпадот.  Шифрите во Листата на видови отпад можат да се категоризираат како ‘апсолутно опасни шифри’, ‘апсолутно неопасни шифри’ и ‘референтни шифри’.
Листата на видови отпад е замислена како референтна номенклатура за користење на заедничка терминологија во сите држави-членки на ЕУ со цел да се подобри ефикасноста во управувањето со отпадот.  Листата на видови отпад служи како заедничка листа на шифри за претставување на карактеристиките на отпадот кои се користат за многу цели, меѓу кои и за класификација на видовите опасен отпад.  Доделувањето шифри за отпад е корисно при транспорт на отпадот, при издавање дозволи за различни видови инсталации (кои обично се даваат за обработка на отпад со различни шифри), при одлучување дали постои можност за рециклирање на отпадот или пак шифрите се основа за водење статистика за отпадот. 
Оваа Листа неодамна беше дополнета со Одлуката на Комисијата 2014/955/ЕУ од 18 декември 2014 година со цел усогласување на терминологијата во Листата на видови отпад со терминологијата којашто се користи во Регулативата (ЕК) Бр. 1272/2008. 
Со Одлуката 2014/955/ЕУ исто така се менуваат индикациите за оценување и класификација на отпадот, кои се наведени во воведот кон Листата со шифрите во Европскиот каталог за отпад.
Понатаму со неа се заменува Анексот во кој се содржеше Листата на видови отпад и се воведуваат три нови шифри за отпад (01 03 10* црвена кал од производство на алуминиум оксид која содржи опасни супстанции кои не се отпадот споменат во 01 03 07; 16 03 07* метална жива; 19 03 08* делумно стабилизирана жива).
Регулатива на Комисијата бр. 1357/2014 од 18 декември 2014 година 
Регулативата на Комисијата бр. 1357/2014 го дополнува Анекс III кон Директивата 2008/98/EК, содржи „карактеристики на отпадот кои го прават опасен“, ги приспособува дефинициите на опасните карактеристики и соодветно ги усогласува со Регулативата бр. 1272/2008 за класификација, означување и пакување. Регулативата 1357/2014 воведува нови критериуми за класификација на отпадот и доделува нови опасни карактеристики. Опасните карактеристики од H 1 до H 15 дефинирани во Анекс III кон Директивата 2008/98/EC се преименувани во HP 1 до HP 15 со цел тие да не се мешаат со шифрите за изјавата за опасност предвидени во Регулативата за класификација, означување и пакување.  Новата ознака за опасни карактеристики (HP) се применува од јуни 2015 година. 
Регулатива на Комисијата 2014/1342/EУ 
Со неа се менува Регулативата на Комисијата 850/2004/EУ за Неразградливи органски загадувачи (POPs), се воведуваат нови супстанции и нови гранични вредности за POPs.  Регулативата 850/2004, преку спроведување релевантни меѓународни договори, има цел да ја заштити животната средина и здравјето на луѓето од определени супстанции кои се пренесуваат преку меѓународните граници далеку од нивните извори, не се разградуваат во животната средина и се акумулираат кај живите суштества.  Со ревизијата на Листата на видови отпад која стапи на сила во јуни 2015 година, сега се смета дека доколку отпадот е означен со референтни шифри и содржи определени неразградливи органски загадувачи над граничните вредности дадени во Регулативата за POPs, тој ќе се смета за опасен.
Регулатива на Комисијата 1272/2008/EУ за класификација, означување и пакување на супстанции и смеси
Оваа Регулатива за класификација, означување и пакување придонесува за тоа опасностите да се опишуваат и обележуваат на ист начин насекаде во светот. Преку употреба на меѓународно договорени критериуми за  класификација и елементи за означување, се очекува да се олесни трговијата и да се придонесе кон глобалните напори да се заштитат луѓето и животната средина од опасните последици на хемикалиите.  Регулативата за класификација, означување и пакување содржи критериуми според кои супстанциите се класифицираат како опасни. 
Отпадот не се смета за супстанција, смеса или предмет согласно Регулативата класификацијата, означувањето и пакувањето.  Сепак, некои од опасните карактеристики кои се применливи кај отпадот се поврзани со критериумите за класификација, означување и пакување.  Понатаму, класификацијата на супстанциите согласно Регулативата за класификација, означување и пакување исто така може да е релевантна и за класификација на отпадот. 
3. Дефиниции 
Отпад (Рамковната директива за отпад): Секоја материја или предмет што имателот го отфрла, планира да го отфрли или од него се бара да го отфрли. 
Опасен отпад  (Рамковната директива за отпад): Опасен отпад е отпад кој има една или повеќе од петнаесетте наведени опасни карактеристики дадени во Анекс III кон РДО.  
Опасни супстанции (Одлука на Комисијата 2014/955/EУ): Супстанции класифицирани како опасни поради тоа што ги исполнуваат критериумите дадени во точките од 2 до 5 во Анекс I кон Регулативата (EК) Бр. 1272/2008 (класификација, означување и пакување).
Опасна карактеристика: Опасни карактеристики се карактеристики на отпадот кои го прават опасен.  Постојат 15 опасни карактеристики опишани во Анекс III кон Рамковната директива за отпад. Во некои случаи опасните карактеристики се оценуваат врз основа на опасните супстанции кои се содржат во отпадот.  
Класа на опасност: Класата ја означува природата на опасноста. На пример за карциногено се означува со ‘Carc.’ 
Категорија на опасност: Категоријата претставува поткатегорија на Класата на опасност со која се опишува сериозноста на опасноста.  На пример карциногено може да биде ‘1А’.  ‘1B’ или ‘2’.
Шифра на изјавата за опасност: Шифра со која се означува класата на опасност и категоријата на опасност.  На пример карциногено може да биде ‘Н350’ или ‘Н351’.  
Неразградливи органски загадувачи  (POPs): Хемиски супстанции кои не се разградуваат во животната средина, се акумулираат во живите суштества преку синџирот на исхраната и можат да предизвикаат негативни последици врз здравјето на луѓето и животната средина. 
Референтна шифра: Референтни шифри се пар од најмалку две алтернативни шифри со шест цифри во Листата на видови отпад.  За разлика од шифрите за апсолутно опасен и апсолутно неопасен отпад, доколку отпадот може да се класифицира со две алтернативни шифри (имено со референтна неопасна и со референтна опасна шифра), потребно е да се преземат дополнителни чекори за утврдување на категоријата на тој отпад. 
4. Класификација на отпадот 
Опасниот отпад претставува поголем ризик за животната средина и за здравјето на луѓето во споредба со неопасниот отпад и поради тоа потребен е построг режим на контрола за овој вид отпад. 
Доколку отпадот е опасен, постојат многу обврски кои мора да се применат, на пример обврски за означување и пакување, обврска да се дадат докази за следење на отпадот согласно со системот кој го воспоставила релевантната држава-членка, забраната за мешање итн.  Законодавството на ЕУ дополнително бара опасниот отпад задолжително да се третира во посебно определени објекти за третирање кои имаат добиено посебна дозвола за тоа. 
Класификацијата на отпадот е сложен процес кој вклучува доделување на шифра за отпад и утврдување на опасните карактеристики. Ова се прави согласно Европската Листата на видови отпад (Одлука на Комисијата 2000/532/EК) и Анекс III кон Директивата 2008/98/EК (кој има карактеристики кои отпадот го прават опасен).
Класификацијата согласно Листата на видови отпад прво значи дека секој отпад треба да се класифицира со шифра од шест цифри.  Целосната и соодветната класификација им овозможува на економските оператори и на надлежните органи да одлучат дали отпадот е опасен или не. 
За оваа цел, Листата на видови отпад овозможува доделување на три типа на шифри:  
· Апсолутно опасни шифри (АН): Во сите случаи кога класификацијата согласно критериумите во Листата на видови отпад води до доделување на шифра од Листата на видови отпад означена со ѕвездичка (*), отпадот се смета дека покажува карактеристики кои го прават опасен и поради тоа се смета за опасен; 
· Апсолутно неопасни шифри (ANH): Во сите случаи кога класификацијата согласно критериумите во Листата на видови отпад води до доделување на шифра од Листата на видови отпад која не е означена со ѕвездичка (*), отпадот се смета дека не покажува карактеристики кои го прават опасен и поради тоа се смета за неопасен; 
· Таканаречени ‘референтни шифри’, кога отпадот од истиот извор согласно Листата на видови отпад може да добие и опасна и неопасна шифра во зависност од конкретниот случај и од составот на отпадот.  
За оние отпади на кои може да им се доделат шифри и за опасен и за неопасен отпад, ќе важи следното: 
· Шифрата во хармонизираната Листата на видови отпад означена со опасен, која конкретно или општо упатува на постоење на 'опасни супстанции', треба да му се додели само на отпад кој содржи релевантни опасни супстанции кои предизвикуваат отпадот да покажува една или повеќе опасни карактеристики наведени од HP 1 до HP 8 и/или од HP 10 до HP 15 од Анекс III кон Директивата 2008/98/EК. 
· Опасната карактеристика може да се оцени преку утврдување на концентрацијата на супстанциите во отпадот како што е наведено во Анекс III кон Директивата 2008/98/EК или, (освен ако не е поинаку наведено во Регулативата (EК) Бр. 1272/2008) преку спроведување на тест согласно Регулативата (EК) Бр. 440/2008 или со други меѓународно признати методи и упатства за тестирање. 
4.1. Процес чекор по чекор за класификација на отпадот 
На следниот дијаграм е прикажана постапката чекор по чекор за оцена и класификација на отпадот со референтни шифри.  Дадени се и дополнителни објаснувања за секој од идентификуваните чекори.

4.1.1.  ЧЕКОР 1: Дали отпадот е изземен од Рамковната директива за отпад? 
Пред да може отпадот да се класифицира, треба да се провери дали на конкретниот отпад воопшто може да се применат Рамковна директива за отпад и Листата на видови отпад: 
· Прво, мора да се оцени дали супстанциите или предметот за кој станува збор е отпад (РДО го дефинира отпадот како супстанција или предмет која поседувачот ја/го отфрла, има намера да ја/го отфрли или од него се бара да ја/го отфрли); 
· Второ, треба да се оцени дали определени специфични видови отпад се изземени од опсегот на РДО (изземања од опсегот, нуспроизводи, престанок на статусот на отпад).
Рамковната директива за отпад ги содржи следните дефиниции (види Анекс 1):
· отпад кој е изземен од опсегот на Директивата (член 2 од РДО);
· што значи нуспроизвод, односно супстанција или производ кој/која е резултат од процес на производство, чија примарна цел не е производство на тој предмет или супстанца и поради тоа тој/таа не се смета дека е отпад (член 5 од РДО);
· престанок на статусот на отпад, со кој се поставуваат условите со кои отпадот кој бил подложен на обнова, рециклирање и обработка престанува да се смета за отпад (член 6 од РДО). 
Доколку предметот кој треба да се класификува е изземен од РДО, не е потребно да се врши класификација.  Доколку не е изземен, одете на ЧЕКОР 2. 
4.1.2. ЧЕКОР 2: Која шифра од Листата на видови отпад е применлива?
Листата на видови отпад ги содржи следните 20 групи (двоцифрени шифри), кои понатаму се поделени во подгрупи (шифри со четири цифри) и на шифри (шифри од шест цифри).  
	ШИФРА 
	ОПИС НА ГРУПИТЕ 
	ПРЕДИМСТВО

	01
	Отпад што се создава при истражување, рударство, ископување и физичка и хемиска обработка на минерали  
	A

	02
	Отпад од земјоделството, хортикултура, аквакултура, шумарство, лов и риболов, подготовка и преработка на храна 
	A

	03
	Отпад од преработка на дрво и производство на панели и мебел, пулпа, хартија и картон  
	A

	04
	Отпад од кожарска, крзнарска и текстилна индустрија  
	A

	05
	Отпад од рафинирање на нафта, прочистување природен гас и пиролиза на јаглен  
	A

	06
	Отпад од неоргански хемиски процеси 
 
	A

	07
	Отпад од органски хемиски процеси  
	A

	08
	Отпад од производство, формулирање, пакување, транспортирање и употреба на превлеки (бои, лакови и стаклести емајли), лепила, заптивни смеси и печатарски бои 
	A

	09
	Отпад од индустријата за производство на фотографски материјали  
	A

	10
	Отпад од термички процеси   
	A

	11
	Отпад од хемиска обработка на површината и нанесување превлеки врз метали и други материјали, како и од хидрометалуршка обработка на обоени метали  
	A

	12
	Отпад од обликување на физичка и механичка површинска обработка на метали и пластика  
	A

	13
	Отпад од масла и од течни горива (освен од масла за јадење 05 и 12) 
	B

	14
	Отпад од органски растворачи, разладни средства и ракетни горива (освен 07 и 08) 
	B

	15
	Отпад од пакување, апсорбентни, крпи за бришење, материјали за филтрирање и заштитна облека кој не е поинаку специфициран 
	B

	16
	Отпад што не е поинаку специфициран во листата 
	C

	17
	Шут од градење и рушење (вклучувајќи ископана почва од загадени подрачја)  
	A

	18
	Отпад од здравствена заштита на луѓето или животните и/или истражувања од областа на здравствената заштита (освен отпад од кујни и ресторани што не произлегува од непосредната здравствена заштита) 
	A

	19
	Отпад од постројки за преработка на отпад, од постројките за обработка на отпадни води надвор од кругот на инсталациите кои ја создаваат и за подготовка на вода за пиење и на вода за индустриска употреба 
	A

	20
	Комунален отпад (отпад од домаќинствата и сличен отпад од комерцијална, индустриска и административна дејност) вклучувајќи ги и фракциите селектиран отпад 
	A


Групите (шифрите со две цифри) можат да се поделат во три различни типови кои мора да се земат предвид по утврден редослед (предимство):  
A. Од 01 до 12 и од 17 до 20 се групи поделени согласно изворот на отпадот  
Б. Од 13 до 15 се групи поделени согласни типот на отпадот  
В. Групата 16 е за Отпад што не е поинаку специфициран во листата.
Доколку отпадот не е ниту во група 16, тогаш мора да се користи шифрата 99 (вид отпад кој не е поинаку специфициран) во делот од листата кој одговара на изворот на отпадот идентификуван во првиот чекор.  
По ова, треба да се оцени која од следните видови шифри може да му се додели на отпадот:  

· апсолутно опасна (AH) шифра, означена со ѕвездичка (*). Доколку на отпадот му се додели АН шифра, отпадот ќе се класифицира како опасен и не е потребна дополнителна процена.  
· Апсолутно неопасна (ANH) шифра. Доколку на отпадот му се додели ANH шифра, отпадот ќе се класифицира како неопасен и не е потребна дополнителна процена.  
· Референтни шифри. Референтните шифри претставуваат пар од најмалку две алтернативни шифри.  За разлика од шифрите за апсолутно опасен и апсолутно неопасен отпад, доколку отпадот може да се класифицира во две алтернативни шифри, потребно е да се преземат дополнителни чекори за оценување на отпадот.  
Алтернативите во пар се: 
· Референтна опасна (МH) шифра, означена со ѕвездичка (*).
· Референтна неопасна (MNH) шифра.
· Доколку се дојде до ваква референтна шифра, одете на ЧЕКОР 3. 
4.1.3. ЧЕКОР 3: Дали е познат составот на отпадот?
Знаењето за составот на отпадот е важен предуслов за утврдување дали отпадот покажува опасни карактеристики.  Постојат неколку можности за испитување кои супстанции може да се најдат во отпадот и дали тие се опасни: 
· Информациите од оригиналниот производител на супстанцијата или предметот пред тој да стане отпад, односно преку Безбедносните листови, пиктограмите од Глобално усогласениот(хармонизиран) систем и сл.; 
· Обемно знаење за процесот на производство/хемиските процеси со кој се создава отпадот и влезните супстанции и полупроизводи; 
· Базата со анализи на отпадот која е достапна за државите-членки на ЕУ; 
· Анализа и земање мостри од отпадот.  
Доколку составот на отпадот не може да се определи преку употреба на горенаведените извори на податоци, потребна е дополнителна анализа и земање мостри од отпадот.  Сепак во однос на неогранските супстанции, хемиската анализа може да не ги определи специфичните соединенија во отпадот туку само да ги идентификува поединечните катјони и анјони.  Со цел да се идентификуваат целите соединенија, имателот на отпадот мора дополнително да го анализира отпадот или да примени детално знаење за процесот/активноста со која е создаден отпадот за кој станува збор.  Доколку може да се утврди кои супстанции се присутни во отпадот, ќе мора да се оцени дали тие супстанции се опасни: одете на ЧЕКОР 4.  
Доколку составот на отпадот не е јасен, и доколку нема можност за понатамошно разјаснување, отпадот мора да се класифицира како опасен.
4.1.4. ЧЕКОР 4: Дали отпадот покажува некои опасни карактеристики?
Во Анекс III кон Рамковната директива за отпад опишани се 15 карактеристики (од HP1 до HP15) кои отпадот го прават опасен.  Во следната табела даден е преглед на опасните карактеристики.  
	Опасни карактеристики:

	HP1 
	Експлозивен  

	HP2 
	Оксидирачки  

	HP3 
	Запалив  

	HP4 
	Иритирачки - иритација на кожата и оштетување на очите  

	HP5 
	Токсичност насочена кон конкретен орган / токсичност при вдишување  

	HP6 
	Акутна токсичност  

	HP7 
	Карциноген 

	HP8 
	Кородирачки 

	HP9 
	Инфективен 

	HP10 
	Токсичен за репродукцијата  

	HP11 
	Мутаген  

	HP12 
	Испушта акутен токсичен гас  

	HP13 
	Сензибилизирачки

	HP14 
	Екотоксичен  

	HP15 
	Отпад кој може да покажува опасна карактеристика наведена погоре, но која не се покажува директно на првичниот отпад  


Штом ќе го утврдите составот на отпадот, ќе знаете кои супстанции се содржат во отпадот и која е нивната хемиска класификација (односно дали тие имаат доделена „шифра за опасност“ согласно Регулативата за класификација, означување и пакување).  
Се препорачува да се користи Листата со која управува Европската агенција за хемикалии (ECHA) како главна алатка при пребарување на класификацијата на супстанции, или група на супстанции релевантни за класификација на отпадот: http://echa.europa.eu/regulations/clp/cl-inventory
Врз основа на овие информации, можат да се применат следните два методи за да се утврди дали отпадот покажува опасни карактеристики и согласно тоа мора да се класифицира како опасен:  
· Да се пресмета дали супстанциите кои се присутни во конкретниот отпад ги надминуваат граничните вредности врз основа на шифрата за опасност (кои поединечно зависат на карактеристиките од HP4 до HP14); 
· Да се тестира дали отпадот покажува опасни карактеристики или не.  
Доколку отпадот покажува една или повеќе од 15-те опасни карактеристики, мора да му се додели референтна шифра за опасен отпад.  
Доколку отпадот не покажува ниту една опасна карактеристика, потребно е да се продолжи со Чекор 5 за да се провери дали отпадот содржи определени неразградливи органски загадувачи над соодветните гранични вредности, пред финално да му се додели шифра за референтно опасен или референтно неопасен отпад.  
4.1.5. ЧЕКОР 5: Дали отпадот содржи неразградливи органски загадувачи кои се наведени во Листата на видови отпад во концентрација повисока од граничните вредности? 
Последниот чекор за класификација на отпадот како опасен или неопасен е да се утврди дали содржината на специфични неразградливи органски загадувачи (наведени во Анексот кон Листата на видови отпад, точка 2, алинеја 3) ги надминува релевантните гранични вредности дадени во Регулативата за неразградливи органски загадувачи (види Регулатива на Комисијата 2014/1342/EУ). Доколку отпадот не содржи некои од релевантните неразградливи органски загадувачи или содржината на истите е под граничните вредности за концентрации, на отпадот му се доделува референтна неопасна шифра.  Доколку не е така, тогаш му се доделува референтна опасна шифра. 
Откако ќе се завршат сите претходно наведени чекори, се завршува процената и се утврдува дали конкретниот отпад содржи опасни состојки и покажува една или повеќе опасни карактеристики (од HP1 до HP15), и/или дали содржи некој од релевантните неразградливи органски загадувачи.  По ова може да се одлучи дали отпадот е опасен или неопасен. 
4.1.6. Практични примери за класификација на отпадот (со референтни шифри)
Треба да класифицираме отпад кој доаѓа од постројка за производство на азбест-цемент.  Азбестот е производ од интерес бидејќи постојат околу 3000 различни евидентирани употреби на азбест и тој сè уште може да се најде во индустриските згради, во приватните домови, во бродовите, во системите за греење и ладење и во работната опрема.  Најголем дел од вештачки произведените минерални влакна се користат за топлинска или звучна изолација. 
Во постапката ги следиме утврдените чекори:
ЧЕКОР 1: Дали отпадот е изземен од РДО? ОДГОВОР НА ЧЕКОР 1: НЕ
За овој чекор мора да се проверат членовите 2, 5 и 6 од Рамковната директива за отпад (види Анекс 1) за да се види дали отпадот се иззема или не од РДО. 
Азбестот не е вклучен во член 2 од Рамковна директива за отпад и поради тоа не е изземен од Директивата.  Понатаму се утврдува дека отпадот не ги исполнува барањата на член 5 и не може да се смета за нуспроизвод. Исто така не бил подложен на процес на обнова и не ги исполнува критериумите во член 6.
ЧЕКОР 2: Која шифра од Листата на видови отпад е применлива? ОДГОВОР НА ЧЕКОР 2: РЕФЕРЕНТНА ШИФРА (референтна опасна / референтна неопасна)
Мора да се утврди вистинската шифра од Листата на видови отпад; поради ова е потребно да се отвори Листата на видови отпад дадена во Одлуката на Комисијата бр. 2014/955/EУ (http://eur-lex.europa.eu/legal-content/EN/TXT/PDF/?uri=CELEX:32014D0955&from=EN).
Со следење на предимството на групите, прво се проверува потеклото на отпадот, во групите од 01 до 12 и од 17 до 20.
Согласно достапните шифри, на отпадот од азбест-цемент може да му се додадат следните шифри:
· 10 13 09* отпад од производство на азбест-цемент кој содржи азбест (референтна опасна шифра)
· 10 13 10 отпад од производство на азбест-цемент поинаков од оној во 10 13 09 (референтна неопасна шифра)
Поради ова, идентификуваниот отпад:
· НЕ Е апсолутно опасен опасн отпад (AH) означен со ѕвездичка (*);
· НЕ Е апсолутно неопасен отпад (ANH);
· тој Е референтно опасен (MH) или референтно неопасен (MNH) отпад.
Поради ова потребно е да се продолжи кон Чекор 3, бидејќи отпадот може да се класифицира со две алтернативни шифри и потребно е да се преземат дополнителни чекори за оценување на отпадот. 
ЧЕКОР 3: Дали е познат составот на отпадот? ОДГОВОР НА ЧЕКОР 3: ДА
Во овој случај имаме достапно обемно знаење за производниот процес со кој се создал отпадот; познат ни е составот на отпадот бидејќи тој се состои од азбест-цемент.  Поради ова можеме да одиме на Чекор 4.
ЧЕКОР 4: Дали отпадот покажува некои опасни карактеристики? ОДГОВОР НА ЧЕКОР 4: ДА
Може да се користи Листата со која управува Европската агенција за хемикалии (ECHA) за истражување на класификацијата на азбест: http://echa.europa.eu/regulations/clp/cl-inventory
Се претставуваат резултатите од истражувањето:

General Information
Index Number  ECNumber  CAS Number International Chemical Identification

650-013-00-6 12001284 | asbestos

ATP Inserted / Updated: CLPOD @
CLP Classffication (Table 3.1)

Classification Label Specific Concentration limits, M- Notes
Factors.
Hazard Class and Category | Hazard Statement | Hazard Statement | Supplementary Hazard Statement | Pictograms, Signal Word
Code(s) Code(s) Code(s) Code(s) Code(s)
Carc. 1A H3s50 H3s50 GHS08
Dar
STOTRE 1 Ha72 == Ha72 ==
‘Signal Words Pictograms

Danger

Health hazard

DSD Classification (Table 3.2)





Азбестот се класифицира согласно Регулативата за класификација, означување и пакување со ознака ‘Carc. 1A’ и шифра на категорија ‘STOT RE 1’ што одговара на изјави за опасност со шифрите H350 и H372. 
Следејќи го Анекс III од Рамковната директива за отпад (поглавје C.7) се утврдува горната границата за концентрација за H350, која е 0.1 %. Ова значи дека отпадот кој содржи 0.1 % или повеќе азбест ќе мора да се класифицира како опасен  со HP7 ‘Карциноген’.
Во следниот дијаграм претставена е логичката постапка која се следеше за да дојдеме до крајната класификација.

5. Корисни линкови и дополнителни упатства 
Упатство за дефинирање и класификација на опасниот отпад во ЕУ (НАЦРТ верзија од 8 јуни 2015 година)
http://ec.europa.eu/environment/waste/pdf/consult/Draft%20guidance%20document_09062015.pdf
Упатство за класификација и проценување на отпадот (Обединето кралство)
https://www.gov.uk/government/uploads/system/uploads/attachment_data/file/427077/LIT_10121.pdf
Директива 2008/98/EК на Европскиот парламент  
http://eur-lex.europa.eu/legal-content/EN/TXT/PDF/?uri=CELEX:32008L0098&from=EN
Одлука на Комисијата 2000/532/EК 
http://eur-lex.europa.eu/legal-content/EN/TXT/PDF/?uri=CELEX:32000D0532&from=en
Одлука на Комисијата 2014/955/EУ 
http://eur-lex.europa.eu/legal-content/EN/TXT/PDF/?uri=CELEX:32014D0955&from=EN
Регулатива на Комисијата Бр. 1357/2014 од 18 декември 2014 година
http://eur-lex.europa.eu/legal-content/EN/TXT/PDF/?uri=CELEX:32014R1357&from=EN
 Регулатива на Комисијата 2014/1342/EУ
http://eur-lex.europa.eu/legal-content/EN/TXT/PDF/?uri=CELEX:32014R1342&qid=1448555774152&from=EN
Регулатива на Комисијата 1272/2008/EУ за класификација, означување и пакување на супстанции и смеси
http://eur-lex.europa.eu/LexUriServ/LexUriServ.do?uri=OJ:L:2008:353:0001:1355:en:PDF
Анекс 1: Дефинирање на „изземања“, „нуспроизводи“, „престанок на статусот на отпад“ согласно Рамковна директива за отпад 2008/98/EC
ДИРЕКТИВА  2008/98/EК
Член 2: Изземања од опсегот на Директивата 
1. Следниот отпад ќе биде изземен од опсегот на оваа Директива:
	(a)
	 гасовити емисии кои се испуштаат во атмосферата;

	(б)
	 земја (in situ) која содржи неископана контаминирана почва и објекти кои се трајно поврзани со земјата;

	(в)
	неконтаминирана почва и други материјали кои природно се јавуваат и кои се ископани за време на градежни активности и кога е сигурно дека материјалите ќе се користат при градењето во својата природна состојба на местото од каде биле ископани;

	(г)
	 радиоактивен отпад;

	(д)
	 деактивирани експлозиви;

	(ѓ)
	фекални материи, доколку не се опфатени со став 2(б), слама и други природни неопасни земјоделски или шумарски материјали кои се користат во земјоделството, шумарството или за производство на енергија од биомаса преку процеси и методи кои не ѝ штетат на животната средина и не го загрозуваат здравјето на луѓето. 


2.   Следните отпади ќе се изземат од опсегот на оваа Директива во мера во која истите се опфатени со други законодавни акти на Заедницата:
	(a)
	 отпадните води;

	(б)
	 животински нуспродукти кои вклучуваат обработени производи опфатени со Регулативата (EК) Бр. 1774/2002, освен оние кои се наменети за согорување, отстранување на депонија или за користење во постројка за биогас или компостирање;

	(в)
	 трупови од животни кои умреле поинаку и не биле заклани, како и животни кои се убиени за да се запрат животински заболувања, и кои се отстрануваат согласно Регулативата (EК) Бр. 1774/2002;

	(г)
	отпад кој настанува при истражување, експлоатација, обработка и складирање на минерални ресурси и од работата на каменоломите кои се опфатени со Директивата 2006/21/EК на Европскиот парламент и Советот од 15 март 2006 година за управување со отпад од истражување и експлоатација на минерални суровини  (23).


3.   Без да се влијае на обврските согласно други релевантни законодавни акти на Заедницата, од опсегот на оваа Директива се изземаат и седиментите кои се преместуваат во површинските води со цел управување со водите и водотеците, спречување на поплави и ублажување на последиците од поплавите и сушите и со цел рекултивација на земјиштето, доколку се докаже дека седиментите не се опасни. 
4.   Со поединечни директиви можат да се утврдат специфични правила за конкретни ситуации и за управување со посебни категории на отпад, со кои се дополнуваат ситуациите наведени во оваа Директива.
Член 5: Нуспроизводи
1. Супстанција или производ којшто е резултат од процес на производство, чија примарна цел не е производство на тој предмет или супстанца и поради тоа тој не се смета дека е отпад согласно точка (1) од член 3, туку се смета за нуспроизвод, само доколку се исполнети следните услови:
	(a)
	сигурно е дека супстанцијата или производот ќе се користат и понатаму;

	(б)
	 супстанцијата или предметот можат да се користат директно без никаква дополнителна обработка освен нормалните индустриски практики;

	(в)
	 супстанцијата или предметот е произведен како интегрален дел од процесот на производство; и 

	(г)
	 понатамошното користење е законско, односно супстанцијата или предметот ги исполнуваат сите релевантни барања за конкретна употреба на производи, за заштита на животната средина и здравјето, и нема да предизвикаат генерални негативни последици врз животната средина и здравјето на луѓето. 


2.   Согласно условите дадени во став 1, може да се усвојат мерки за да се утврдат критериумите кои мора да се исполнат за специфични супстанции или предмети да се сметаат за нуспроизводи и не отпад, согласно точка 1 (1) од член 3.  Мерките кои ќе бидат дизајнирани за да ги дополнат несуштинските елементи на оваа Директива преку нивно дополнување, ќе се усвојат согласно регулаторната процедура со внимание наведено во член 39(2).
Член 6: Престанок на статусот на отпад 
1.   Определен отпад ќе престане да се смета за отпад согласно значењето на точка еден од член 3 кога ќе биде подложен на обнова, вклучувајќи и рециклирање, преработка и ќе ги исполнува посебните критериуми кои ќе се изработат согласно следните услови: 
	(a)
	 супстанција или предмет кој вообичаено се користи за специфични цели;

	(б)
	 постои пазар или побарувачка за таквата супстанција или предмет;

	(в)
	 супстанцијата или предметот ги исполнуваат техничките барања за специфични намени и ги исполнуваат барањата на постојното законодавство и стандардите кои важат за производи; и 

	(г)
	 употребата на супстанцијата или производот нема да доведе до генерално негативни влијанија врз животната средина и здравјето на луѓето. 


Критериумите ќе содржат гранични вредности за загадувачки материи каде тоа е потребно и ќе ги земат предвид сите можни негативни влијанија на супстанцијата или предметот врз животната средина. 
2.   Мерките предвидени да ги дополнат несуштинските елементи на оваа Директива, преку нивно дополнување и поврзување со усвојувањето на критериумите дадени во став 1 и наведувајќи го типот на отпадот на кој ваквите критериуми ќе важат, ќе се усвојат согласно регулаторната процедура со внимателност наведена во член 39(2). Меѓу другите, треба да се земат предвид критериумите за престанување на статусот на отпад, барем за групите на материјали, хартија, стакло, метал, гуми и текстил. 
3.   Отпадот кој престанува да биде отпад согласно ставовите 1 и 2, исто така ќе престане да биде отпад за целите на обнова и рециклирање дадени во Директивите 94/62/EК, 2000/53/EК, 2002/96/EК и 2006/66/EК и во другото релевантно законодавство на Заедницата, кога се задоволени барањата за рециклирање или обновување на отпадот дадени во тоа законодавство. 
4.   Кога на ниво на Заедницата не се утврдени критериуми согласно постапката предвидена во став 1 и 2, државите-членки може да одлучуваат за секој случај поединечно дали конкретен отпад престанал да биде отпад, земајќи ги предвид законите применливи за тој случај.  Тие, секогаш кога тоа го бара оваа Директива, ќе ја известат Комисијата за таквите одлуки согласно Директива 98/34/EК на Европскиот парламент и Советот од 22 јуни 1998 со која се утврдува постапката за обезбедување информации во областа на техничките стандарди и регулативи како и за правилата на услугите на информатичкото општество  (24). 
ЧЕКОР 1: Дали отпадот е изземен од РДО? 





ЧЕКОР 2: Која шифра од Листата на видови отпад е применлива? 

ЧЕКОР 4: Дали отпадот покажува некои опасни карактеристики?





ЧЕКОР 5: Дали отпадот содржи неразградливи органски загадувачи наведени во Листата на видови отпад во концентрација повисока од граничните вредности? 

